
ÁKVÖRÐUN SAMEIGINLEGU EES-NEFNDARINNAR  

nr. 98/2023 

frá 28. apríl 2023 

um breytingu á IX. viðauka (Fjármálaþjónusta) við EES-samninginn 

SAMEIGINLEGA EES-NEFNDIN HEFUR, 

með vísan til samningsins um Evrópska efnahagssvæðið („EES-samningurinn“), einkum 98. gr., 

og að teknu tilliti til eftirfarandi: 

1) Fella ber inn í EES-samninginn framkvæmdarreglugerð framkvæmdastjórnarinnar (ESB) 

2020/1406 frá 2. október 2020 um tæknilega framkvæmdarstaðla að því er varðar verklag og 

eyðublöð til upplýsingaskipta og samvinnu milli lögbærra yfirvalda, evrópsku verðbréfa-

markaðseftirlitsstofnunarinnar, framkvæmdastjórnarinnar og annarra aðila skv. 2. mgr. 24. gr. og 

25. gr. reglugerðar Evrópuþingsins og ráðsins (ESB) nr. 596/2014 um markaðssvik (1). 

2) IX. viðauki við EES-samninginn breytist því í samræmi við það, 

TEKIÐ EFTIRFARANDI ÁKVÖRÐUN: 

1. gr. 

Eftirfarandi bætist við á eftir lið 29ar (framkvæmdarreglugerð framkvæmdastjórnarinnar (ESB) 2018/292) 

í IX. viðauka við EES-samninginn: 

„29as. 32020 R 1406: Framkvæmdarreglugerð framkvæmdastjórnarinnar (ESB) 2020/1406 frá  

2. október 2020 um tæknilega framkvæmdarstaðla að því er varðar verklag og eyðublöð til 

upplýsingaskipta og samvinnu milli lögbærra yfirvalda, evrópsku verðbréfamarkaðseftir-

litsstofnunarinnar, framkvæmdastjórnarinnar og annarra aðila skv. 2. mgr. 24. gr. og 25. gr. 

reglugerðar Evrópuþingsins og ráðsins (ESB) nr. 596/2014 um markaðssvik (Stjtíð. ESB L 325, 

7.10.2020, bls. 7). 

Ákvæði framkvæmdarreglugerðarinnar skulu, að því er samning þennan varðar, aðlöguð sem hér 

segir: 

Í a-lið og d-lið 1. gr. og 11. gr. er orðunum „eða, eftir því sem við á, Eftirlitsstofnunar EFTA“ 

bætt við á eftir orðunum „Evrópsku verðbréfamarkaðseftirlitsstofnunarinnar“. 

2. gr. 

Íslenskur og norskur texti framkvæmdarreglugerðar (ESB) 2020/1406, sem verður birtur í EES-viðbæti 

við Stjórnartíðindi Evrópusambandsins, telst fullgildur. 

3. gr. 

Ákvörðun þessi öðlast gildi 29. apríl 2023, að því tilskildu að allar tilkynningar samkvæmt 1. mgr.  

103. gr. EES-samningsins hafi farið fram ().  

  

(1) Stjtíð. ESB L 325, 7.10.2020, bls. 7. 

() Engin stjórnskipuleg skilyrði gefin til kynna. 

4. gr. 

Ákvörðun þessi skal birt í EES-deild Stjórnartíðinda Evrópusambandsins og EES-viðbæti við þau. 

Gjört í Brussel 28. apríl 2023. 

Fyrir hönd sameiginlegu EES-nefndarinnar 

Nicolas von Lingen 

formaður. 


